
11. Kap.
St. Paulus 2 girje






dafhost ja buok lakkai mi almostuvvum læp luttadek.

7 Dakkimgo suddo, go ječčam vuolledim, vai di aleduvvušeidek, go aibas balkataǥa Ibmel evangelium mon digjidi sarnedim?

8 Ærra særvvegoddi æloid mon valddim, sist balka valdedin, din balvvalam ditti; ja go din lut legjim, ja vuorradusast legjim, de almaken im guđege vaivedam;

9 dastgo veljak, guđek Masedoniast botte, muo vuorradusa vækketegje; ja buok lakkai ječčam adnam læm, ja ain adnet aigom ječčam din vaivedkætta.

10 Nuft duot go KRistus duotvuotta muo sist læ, de dat rabme i galga must erit valddujuvvut Akaia ædnamin.

11 Manditti? damditt go rakisvuođastam din im ane? — Ibmel dam dietta!

12 Mutto maid daǥam, de ain vela dakkat aigom, vai gæino sigjidi mon duššen daǥam, guđek gæino bivddek, moft si mattek gavdnujuvvut, nuftgo mi læp, dago sist, man ditti si ječaidæšek ramedek.

13 Dastgo daggar værreapostalak bættolaš barggek læk, guđek Kristus apostali hame bagjelassasek valddek,

14 ige dat læk ovdušæmest! dastgo satan ješ čuovgas engel hame bagjelassis valdda;

15 de damditti galle oavddo i læk, jos su balvvalægjek maida vanhurskesvuođa balvvalegji hame bagjelassasek valddek; sin loap galle šadda sin daǥoidæsek mield.

